
Personen:

Schmiirzli, ein alter Geizhals
Bieri,

» }Vagabunden
Blaser,
‘Der Polizist
Tobler
Frdulein Gut

ein M&dchen (kleine Nebenrtolle)



Bithnenbild: Freier Platz, nach beiden Seiten offen.
Im Hintergrund baumbestandener Park mit Gartenhag ge-
gen den Platz. Gartentor. Im Hintergrund kann ein Haus
sichtbar sein, doch ist das nicht Erfordernis.

Am Gartentor, ist eine weisse Tafel angebracht: «Betteln
und Hausieren verboten».

Auf der linken Bithnenseite steht vor dem Gartenhag eine
offentliche Sitzbank.

1. Auftritt: Tobler.

Tobler: (kommt gemdchlich von rechts hereinspaziert. Er
fiihrt einen ‘Hund an der Leine und geht mit ihm langsam
nach links ab)

2, Auftritt: ein Mddchen, Schmiirzli.

Mé&ddchen: (nach einer Weile von links. Es trdgt ein Koérb-
chen, wie es Abzeichenverkdufer benlitzen, geht auf das
Gartentor zu, ldutet dort)

Schmiirzli: (nach einer Weile aus dem Park, bleibt aber
hinter dem Gartentor stehen; miirrisch) Was isch?

Méddchen: Chaufed Sie au es Abzeiche?
Schmirzli: Was fiir nes Abzeiche?

Méadchen: Fiir die Schwerhorige.

Schmiirzli: Ich bin au schwerhorig.

Méadchen: Es dunkt mich.

Schmiirzli: Hored ddnn die Strassebétteleie nie uf?
Mddchen: Esisch fiir en guete Zwéck.

Schmiirli: Ich chaufe keis.

Méddchen: (zbgert)

Schmirzli: (unwirsch) Hasch ghort? Ich heb kei Gald fiir
derigs.

Mdadchen: Adie. (ab nach rechts)




Schmiirzli: (allein) Die cheibe Bétteleie hanged mer bald
zum Hals us! Ich cha 's Géld au niid stédhlel (verschwindet
im Park)

3, Auftritt: Bieri, Blaser.

(Bieri und Blaser, zwei Tippelbriider, beide sehr abgeris-
sen gekleidet, treten von rechts auf. Sie schlendern ge-
mdchlich auf die Bank zu. Bieri hat in der Hose oberhalb

des Knies einen mdchtigen Dreiangel.) "

Bieri: Was meinsch; wammer is echli lagere?
Blaser: Zum Mittagdsse?

Bieri: Zum Bankett.

Blaser: Was himmer uf der Spyscharte?

Bieri: (schaut nach links hinaus) Vorldufig na nft.
Blaser: Was gsehsch det usse?

Bieri: En feisse Hund.

Blaser: Hammer nanig gnueg Hundsfleisch gédsse?

Bieri: D'Chalbsgottlett sind jetz gar tiilir. (sefzen sich auf
die Bank, die Bieri vorher mit seinem Nastuch abgestaubt
hat)

Blaser: Und ibrigens labt d& Hund na.

Bieri: E Pfanne hammer au niid bin is. (nach einer Weile
des Nachdenkens) Du, Blaserl

Blaser: Was?
Bieri: Gseht me de Dreiangel a mine Hose guet?

Blaser: Me milesst scho blind sy, dass er eim niid uffiel.

Bieri: Macht sich niid grad schon; gall?

Blaser: Er staht der nid schlicht a.

Bieri: Aber im Winter mues er dénn zuebiiezt werde.
Blaser: Warum im Winter?

Bieri: Es chunnt susch chalt ine.

Blaser: Chasch en au vorher zuebiieze.

Bieri: Ich ha drum ganz gern echli Durzug.
Blaser: A dine Hose gits tiberthaupt niit meh z'flicke,
Bieri: I wett au lieber es Paar neui.

Blaser: Imene neue Paar Hose chonnt ich mir dich gar niid
vorstelle.

Bieri: Sie miessted ja au niid grad vom &nglische Hofliefe-
rant gmacht werde.

Blaser: En andere miech der au keini. (ldingeres Schwei-
gen)

Bieri: (nach geraumer Weile) Warm gibeds natiirli scho.
Blaser: Was?
Bieri: Es neus Paar Hose.

Blaser: Red doch niid immer vo dine Hose. Du gsehsch
doch, dass mer am Aesse sind. (natiirlich essen sie nicht)

Bieri: Isch aber au nahrhaft, wdnn me dervo redtl
Blaser: Wie hdmmers mit em G&ld?

Bieri: Ichha keis.

Blaser: Schone Trost.

Bieri: (steht auf, geht etwas hin und her, wird dann auf 'die
Anschrift am Gartentor aufmerksam und liest sie)

Blaser: Meinsch, det seig 6ppis z'hole?

Bieri: Wer weiss.

Blaser: Was staht det druf?

Bieri: Betteln und Hausieren verboten.

Blaser: Ddnn gheit er is use.

Bieri: Mir tiend ja niid husiere.

Blaser: Aber vilicht meint er, mer chémed cho battle.
Bieri: Hésch Herqmige?

Blaser: Nei, Hunger, Weisch immer nanig, was mer z'Mit-
tag wénd?



Bieri: (deutet nach rechts) Da vorne héts e Metzgerei. Ich
wir flir en Serwila.

Blaser: Und ich chaufe 's Brot.
Bieri: Wie?

Blaser: Glych wie du d'Serwila.
Bieri: Und de Tisch decked mer da?
Blaser: Ich dénks.

Bieri: Aber pass dénn uf bim Brotchaufe; 's dritt Huus da
vorne isch de Polizeiposte. (beide ab nach rechis)

4, Auttritt: Frl. Gut, Schmiirzli

Frl Gut: (nach einer Weile von links. Sie trdgt ein grosses
Heft mit sich, geht zum Gartentor und ldutet)

Schmiirzli: (taucht nach einer Weile auf; unwirsch) Was
wind Sie?

Frl Gut: Herr Schmiirzli, ich chume im Uftrag vom Komitee
fur d'Waisehuusstiftig und...

Schmiirzli: Was han ich mit em Waisehuus z'tue?

Frl Gut: Sie hénd i der Zytig gldse, dass e Sammlig ver-
astaltet wird fiir . . . :

Schmiirzli: Ich lies iiberhaupt kei Zytig!

Frl. Gut: Aber Sie wiissed, dass d'Gmeind bschlosse hét, es
Waisehuus z'baue, und dass en Teil vo de Mittel dur ne
Sammlig vo Gabe ufbracht werde soll.

Schmiirzli: Warum chémed Sie ddnn zu mir?

Frl. Gut: Mir gond vo Huus zu Huus und génd jedem Glége-
heit, sich in eusi Sammelliste yztrage.

Schmiirzli: Also scho wieder e Bitteleil
Frl. Gut: Aber me seit doch niid grad Batteleil

Schmiirzli: Ich ha mis G&ld au niid chonne zdmebittle;
ich has suur verdiene miiesse!

Frl. Gut: Und wédge dem lueged Sie jetz so suur dry? Herr
Schmiirzli, Sie wiissed, es isch fiir en guete Zwack.

Schmiirzli: Ich ha gar niid im Sinn, mich fiir Ihre guete
Zwéck z'ruiniere.

Frl. Gut: Nu, e paar Franke werded Sie chuum tode.

Schmirzli: Aber der Aerger todt mil Vor feuf Minute
isch scho es Béttelmeitli da gsi; de ganz Tag dur druckt
eis em andere d'Tir i d’'Hand; ji glaubed Sie eigetli, ich
heb niit anders z'tue als immer 's Portmenee flire z'ndh
und mini suur verdienete Franke furtz'ritehre? Waisehuus!
Ich bruuche keis Waisehuus, und wéinn ihr eis wénd, so
bédttled 's Géld bimene Diimmere zimel

Frl. Gut: Aber Herr Schmiirzli . .

Schmiirzli: Verstandel Ich ha die Beldstigung satt! Hand
Sie ghort? Ich lah mich niid ddwdg abgnage!

Frl. Gut: (eingeschiichtert) So reged Sie sich doch niid uf . . .

Schmiirzli: Natiirli reg ich mich ufl Ich cha mich dink ‘
ufrege soviels mir passt; das gaht Sie gar niit al

Frl Gut: He ja, me hét doch dbrfe frége.

Schmirzli: Es isch {iberhaupt e cheibe Uverschantheit -
.« immer nu chémeds zu mir, wénns wieder e neui Wohl-
tdtigkeit erfunde hénd, und ich s&ll ddnn blsd gnueg sy . ..

Frl Gut: Ich gahne ja wieder.
Schmiirzli: Isch richtl Ich giben au niitl
Frl Gut: Ich han au niit erwartet|
Schmiirzli: Aber frich werded Sie doch!
Frl. Gut: Ich ha mer viel gfalle lah, aber . . .

Schmiirzli: Es wér au gschyder, Sie gienged 6ppis Astin-
digs go schaffe, statt mit ere Bittelliste im Dorf ume spa-
zierel

Frl Gut: (setzt sich auf die Bank und beginnt zu schluchzen)

Schmiirzli: Das macht mer gar kei Ydruck! Wéann Sie niid
wiissed was Astand isch, so chan ich ene ja bybringel
Und tberhaupt han ich jetz gnueg bis zum Halszépfli ufe,
und ich weiss jetz scho was ich mach, um Liite wie Ihne
‘s Battle z'verleide! (wiitend ab nach rechts)



5 Auftritt: Frl. Gul, Bieri, Blaser.

(Bieri und Blaser von rechts, schauen sich verwundert nach
dem davonstiirmenden Schmiirzli um)

Bieri: Hit dd en Sputnik verschluckt?

Blaser: Lueg da. (deutet auf das weinende Friulein)
Bieri: (steht betroffen still)

Blaser: Die hind offebar Héndel gha mitenand.

Bieri: Warum? Das isch doch gar niid sy Frau? (sie setzen
sich links und rechts neben Frdulein Gut)

Blaser: (nach einer Weile, begiitigend) Fréulein . . . es isch
doch sicher gar niid so schlimm.

Bieri: En grosse Dreiangel i de Hose isch bestimmt na viel
arger, Frauleinl

Blaser: Chommer Ihne oppis halfe?

Frl. Gut: (richtet sich auf, trocknet die Triéinen) Es isch e
Gmeinheit!

Bieri: Hit Sie dd da vorne beleidiget?

Frl Gut: So eine cha mich {iberhaupt niid beleidigel
Bieri: S6led mer em eis ufs Dach g&h?

Frl Gut: Ach, 1dmmich doch au in Rueh!

Blaser: Mir meineds ja nu guet mit ene.

Bieri: Oder hind Sie Angst vor eus?

Frl Gut: D& Herr da, wo vorig furt isch, isch de Bsitzer
vo dere Villa, Ich han en gfroget, ob er en Bytrag wett
leiste fiir en guete Zwéck, und da hét er mich grqd a-
britelet und mir alli Gmeinheite an Chopf griiehrt . . .
(schluchzt wieder) das isch mer eifach zviel wordel

Blaser: Dieh#and au lieber, wann men e Pulver bringt weder
wénn me chunnt cho hole.

Frl Gut: Derby isch er steirychl

Bieri: Winn ich so uf em Géld hocketi wie da, war ich
vilicht au steirych.

Blaser: Fiir was hand Sie ddnn gsammlet, Frédulein?

Frl Gut: Fir nes Waisehuus, won in euser Gmeind s0ll baue
werde.

Bieri: Und da macht dd Ténz?
Frl. Gut: Ah bahl
Blaser: Du, Bieri.

Bieri: HA&?

Blaser: Ich glaub, wénn mer in allne S&cke nahlueged . . .
(steht auf, beginnt in allen Taschen nach Geld zu suchen;
vergeblich)

Bieri: Ich versprich mer zwar niid viel dervo, aber warum
s6ll me de guet Wille ntid zeige? (steht ebenfalls auf,
sucht vergebens in allen Taschen, gerdt dabei mit der
Hand in das Loch in der Hose) Obschon ich da ganz e
grossi Tdsche ha, wo geschter nanig da gsi isch . . .

Blaser: Ha&mmer wiirkli gar nit?

Frl. Gut: Aber gédnd Sie sich doch kei Miieh, Ich erwarte
doch niit vo Ihne.

Bieri: Mir gsehnd ja au nid us, wie wénn men Oppis er-
warte choénnti.

Frl. Gut: Ich finde, die sdled gdh, wo Oppis hénd.

Bieri: Das isch jetz wiirkli dumm. (sucht weiter, {érdert ei-
nen Knopf zutage) Dal . . . halt, nei, das isch bloss en Hose-
chnopf. Fiir dd werded Sie wohl kei Verwédndig ha.

Frl Gut: (ldchelnd) Ich ha fasch der Ydruck, Sie chénnted
dé besser bruuche als ich. (steht auf) Nu, ich dank ene fiir

de guet Wille. Dd isch m&ngmal meh wert als en grosse
Galdbytrag. '

Bieri: Didnn tliend Sie halt Thres Waisehuus abwéchsligswys
mit Bachsteine und guetem Wille baue.

Frl. Gut: Jedefalls wirds baue werde au ohni de Herr
Schmiirzli. (ab nach links, Idsst ihr Heft auf der Bank lie-
gen)

6. Auftritt: Bieri, Blaser.

Bieri: (schaut ihr nach) Die gfiel mer au niid schldcht. (wen-
det sich zu Blaser, der inzwischen wieder abgesessen ist)
Du redsch au nid grad am meiste.

Blaser: (in sihnender Haltung) Ich studiere.
Bieri: An ere neue Erfindig ume?
Blaser: A dem Waisehuus.

Bieri: Ja, aber 's Studiere mit em leere Mage isch niid gsund.
(setzt sich neben ihn) Zersch wird jetz gschmoret, Hésch
Brot kauft?

Blaser: Zwei Piitirli. (holt zwei Brétchen aus dem Sack)

Bieri: Hénds der nid meh g&h?

Blaser: Nei, ich ha nlid meh chénne négh. Was hésch dénn
du iibercho?

Bieri: En Servila. _

Blaser: Isch au ntid grad iibermdssig viel. En zweipfindige
Salami wér nahrhafter, '

Bieri: Der ander han ich abghénkt. (holt zwei Servelats aus
der Tasche, sie teilen die Esswaren)

Blaser: De Metzger wird e Freud ha.
Bieri: Er hdt niid glueget.
Blaser: Aber wénn ers merkt.

Bieri: Bis dinn hammer das Ziiig scho lang vertruckt. (be-
ginnen zu essen) Isch halt doch guet, so en Serwila, wimme
" niit anders h#tl (nach einer Weile) Ji, warum stu-
diersch du a dem Waisehuus ume?
Blaser: Ich war iminer Juged froh gsi, es hett eis gdh.
Bieri: Ah, du bisch au emal jung gsi?
Blaser: Aber das hdt me niid ké&nnt. Men isch umenand-
gschupft worde, Wénn ich in es Waisehuus cho wdr, wiird
ich niid mit dir umenandtipple.

Bieri: Hisch Moralische?

Blaser: Hs widr minge Méaasch weniger under 's Ys gange,
wénn men i siner Jugend besser zuen em glueget hetti.

Bieri: Dich hénds offebar starch vernachldssiget.

Blaser: Ich ha kein Vater gha. Und d'Mueter isch g'storbe
won ich na chly gsi bi. Nachher hdnds mich bald da, bald
det versorget, und zletscht bin ich halt uf der Strass jlan-
det.

Bieri: Ich finde d'Strass ganz schon; bsunders im Summer.

Blaser: Wénn es Waisehuus offe gstande wir fiir mich, hett
6ppis réchts chénne werde us mer.

Bieri: Das sdged alli, winns emal usgriitscht sind, Ich hett
au solle Tokter studiere.

Blaser: Warum hédsch ddnn niid?
Bieri: Ich bi drum niid gern schuld, winn opper stirbt.
Blaser: Hasch au kein Vater gha?

Bieri: O doch. Meh als eine sogar, Aber es hiits keine welle
sY.
Blaser: Péach.

Bieri: Ja, der Ueberfluss isch niid immer guet, (sie essen
immer drauflos)

7. Auftritt: Vorige, Polizist.

Polizist: (event. in Zivil, von links, promeniert langsam
liber die Biihne, geht an den beiden voriiber, dreht sich
dann, rechts aussen angekommen, nach ihnen um) En
Guetel

Blaser: Danke.
Bieri: Wind Sie au mithalte?
Polizist: Ich ha scho z'Mittag gha.

Bieri: Schad; mer hetted Sie gern yglade. Es git zwar nu
Serwila, aber vilicht hdt ne d'Frau au niit Bessers ufgstellt

Polizist: (ndhert sich ihnen) Hind er Papier?
Bieri: Ja, aber mer sind drum jetz grad am Aesse.
Polizist: Ich mocht gern emal dryluege.

Bieri: Immer wird me gstort, (jeder klaubt ein Papier her-
vor, Der Polizist beschaut eines nach dem andern)

Polizist: Isch i der Ornig. (gibt die Papiere zuriick)
Bieri: Und jetz sind Sie zfride?

Polizist: Me interessiert sich halt um d'Liit.

Bieri: Wénn mer imene Frack dahockted, wiirded mer Sie
wahrschynli weniger interessiere?

Polizist: Sie hetted en halt niid s6lle deheim lah.
Bieri: Vo Zyt zu Zyt mues men en halt au ufbiigle.
Polizist: Er isch jedefalls scho lang i der Bligelastalt?
Bieri: Oeppe zwéanzg Jahr.

Polizist: Das han ich vermuetet. Nu, gueti Walz!
Bieri: Danke. Mir tippled zwar niid.

Polizist: Was mached er dann?

Bieri: Mer fahred.

Polizist: Mit was?

Bieri: Autostop.

Polizist: Nu, dinn wiinsch ich eu en rdcht schone Chrys-
ler.

Bieri: En Topolino isch is lieber.

Polizist: Warum?

Bieri: Kénned Sie d'Liit schlichtl

Polizist: (lachend) Ahal Also didnn gueti Fahrt
Bieri: Merci.

Polizist: (ab nach rechis)

8# Auftritt: Bieri, Blaser.
Bieri: En frindliche Herrl

Blaser: Esstimmt, Bi bessere Liit frégeds niid nach de Pa-
piere. Aber ebel

Bieri: Ji winn mir ddnn emal besseri Liit sind, mached mers
au ohni.

Blaser: Bis mir besseri Liit werded, simmer alt. Du, Bieri.

Bieri: Ha? '

Blaser: Jetz hit das Fréulein da vorig sis Heft ligge lah.

Bi e; il: (hebt es von der Bank auf) Die wirds gly wieder cho
ole.

Blaser: Whnn sle na weiss, wo sie's vergdsse hét.
Bieri: Wind emal en Blick dry tue ... (bldttert) feuf Fran-

ke . .. zwee Franke ... siebe Stutz . .. ein Franke . . .
und d&nn na vomene Fabrikant . . . dd vermag halt niid
meh z'géh . . . da isch eine mit zwénzg Stei...wowoll ...

Blaser: Alles in allem e mageri Sach.

Bieri: Wart doch na; vilicht chunnt eine mit ere Million.

Blaser: Und dénn?

Bieri: Diann gommer zu dem go fachte. Das isch ja es wun-
dervolls Adrissbuech, das Heft! Ueberhaupt, d'Sunne

blindet mich; chumm, mir ziehnd d'Store echli abe .
(zieht sich Hut oder Miitze tiefer iiber den Kopf)

Blaser: Uf eimal ischs so en Gyzchrage wie da da.
Bieri: Wele da da?

Blaser: Ebe, di wo hinder dem Gartetlirli wohnt.
Bieri: Dem géb ich ganz gern en Dinkzédel.

Blaser: Du, winn das Fréulein niimme chunnt, gahn ichs
go sueche.

Bieri: O die ewige Underrock!
Blaser: Esbruucht doch sis Heft.

Bieri: Und du bruuchsch Damegsellschaft, gall? Aber mira,
gang. Ich rauch underdesse e Niele zur Verdauig.

Blaser: Da linggs hindere isch es. Das wird ich gly troffe
ha. Ich chume bald wieder. (ab nach links)

Bieri: (ruft ihm nach) Chasch dich ja grad mit ere Fifzger-
note ytrage; machsch dénn en guete Ydruck bin erel

9. Auftritt: Bieri, Schmiirzli.

Bieri: (sucht in seinen Taschen, vergeblich, dann) Also niid
emal e Niele meh find ich i der Zigarechistel

Schmirzlis (aufgeré‘gt von rechts. Er geht zum Gartentor,
befestigt dort eine neue Tafel, die er mitgebracht hat, ohne
quf Bieri zu achten. Dieser schaut ihm interessiert zu. Nach
Befestigung der Tafel geht Schmiirzli ab durch das Garten-
tor.)

Bieri: (schaut ihm eine Weile nach, dann) Was héit er dinn
da flir e neui Firmatafele heregmacht? (steht auf und be-
sieht sich die Tafel) Warnung vor dem Hunde! (setzt sich
wieder, itberlegt) Warnung vor dem Hunde! (iiberlegt wei-
ter) Aber vorig hét er doch na kein Hund gha? (nun geht

ihm ein-Licht auf) Aha, ddwédgl Als Abschreckigsmittel? -

Mhm! Ach so? . . . (fingert an seinem Dreiangel herum,
dann) Warnung vor dem Hundel (ilberlegt) Bieri, es frogt
sich jetzt nu, chan eim en Hund, wo niid existiert, au d'
Hose verrysse? Das lies sich am Aend usfindig mache.
(geht an das Gartentor und ldutet)

Schmiirzli: (nach einer Weile aus dem Garten) Was isch
au das immer fiir ne blédi Schéllerei? Hind Sie gliitet?

Bieri: Nei, gschéllet,

Schmiurzli: Was wéand Siel

Bieri: Oeppis rede mit ene.

Schmirzli: Ich kdnne Sie niid.

Bieri: Min Name isch Bieri. _

Schmiirzli: IThre Name intressiert mich niid im gringste.

Bieri: Derfilir intressiert mich Thre Name umso meh, Herr
Schmiirzli,

Schmirli: Ich ha gfrogt, was Sie weled.
Bieri: Gsehnd Sie da d4 Dreiangel i mine Hose?

Schmiirzli: Vor luter Loch gseht men {iberhaupt d'Hose
gar niid.

Bieri: Schlimmi Sach; finded Sie niid au?
Schmiirzli: Was gémmich Ihri Lécher i de Hosen a?
Bieri: Die sind vo Ihrem Hund.

Schmirzli: Vo was?

Bieri: Von Ihrem Hund.

Schmirzli: (ironisch) Soso, vo mim Hund? Und wie sdll
das zuegange sy? '

Bi.eri: Also ich chume da dur ‘s Gartetorli y, laufe dur de
Park ... uf eimal ...

Schmirzli: Was hénd Sie det inne z'sueche gha?

Bieri: Ich ha zu Thne welle.

Schmiirzli: Cho battle?

Bieri: Go Arbet sueche.

Schmiirzli: (mustert ihn) Grad so gsehnd Sie us!
Bieri: Ohni d& Dreiangel gséch ich natiirli schéner us.

Schmiirzli: Und was fiir en Arbet hind Sie dinn welle
sueche?

Bieri: Schneeschuufle.
Schmiurzli: Jetz, zmitzt im Summer?

Bieri: Oh, winn Sie mich astelled zumene astdndige Loh
. ich warte scho bis es Winter isch.

Schmiirzli: Das glaub ich Ihne ohni wyteres.

Bieri: Und do isch ebe Ihre Hund aztanze cho und hit mer
d'Hose verrisse,

Schmiirzli: Isch das alles?

Bieri: Ja. Zum Gliick hit er mich niid na bisse, susch miiess-
ted Sie au na d'Dokterchéste zahle.

Schmiirzli: Milesst ich, soso? Wie hit dinn di ‘Hund
usgseh?

Bieri: Ja ... eifach wien en Hund, Vorne e Schnoére, hine
en Schwanz, und i der Mitti en Hund mit e paar Flsh.

Schmiirzli: Nu, dénn will ich IThne au &ppis sige: ich
ha mémli gar kein Hund.

Bieri: Ja, Sie sdged!

Schmiirzli: Ich ha kein Hund, verstond Sie!

Bieri: Sie hdnd kein Hund?

Schmiirzli: Nei, winn ich sdge!

Bieri: Sie behaupted, Sie he:DKed kein Hund?
Schmiirzli: Wie méngmal sbll ich enes na wiederhole?

Bieri: Das isch jetz wiirkli interessant. Soso, Sie hind also
kein Hund. Und dénn das Téfeli da am Gartetorli?

Schmiirzli: Das gaht Sie niit a.
Bieri: Das gaht mich niit a?

